
YOGATSITAIRO PABORO
ISANGUENGAQUINERI

TIMOTEO

Paboro ibetsatari Timoteo. o
-2 ¢ Ainirobi, Timoteo? Naro Paboro. Icoiguéna

Tosorintsi, igaquina Jesoquirisito nongoman-
taguetiri  matsiguenga  inguemisanquerica
Jesoquirisito, aro intimasantacaqueri jonoqué
pérosati. Yamai nasanguenatimini Timoteo,
naguemisantacagane nanintane, obironta
aisa cantaca nasi notomi. Nocoguini pérosati
ingabintsemi Pabati Tosorintsi aisati Jesoquirisito
Atingomi. Aisati ingantaneintégotasantimi, aisati
iromagoriaséretaquemi cara paneingomentoqueé.

Icarasiaqueri Tosorintsi Paboro.
3 Cara naquenguimi pérosati namanocotiri
Tosorintsi iromitocotimi. Aisati nacarasiaqueri

Tosorintsi obironta cantlro ora caninaro. Cara
naquemlsantlrl naro aisa nacantari 1bega1ga

nomatsiguenga jirai iquemisanqueri Tosorintsi.
Nigdti iniacaninatina caninarina.

4 Naquengaimi cara piraca jirai nojocanémiri.
Nocogasanti naniajimi arota nanganinaseérete.

5> Aisati naquianquero cara piquemisanqueri

Jesoquirisito. Cara irotsita quemisanqueri
pishoro  Iroira, aisati  oquemisanqueri
piniro Eonisi, aique obiro. Yamai nigoti

piquemisantasanotiri Quirisito aisati picancaro
pibegaigaca iroro pitirooti.

Quero pipasiquitiri Jesoquirisito.

6Yamai naquiancagajimiro jirai cara noguémiro
nobaco namanocoquemi aro ipémiro Isére Tosor-
intsiicanquemicaninaricomantantatsiri. Pérosati
pingomantaguetiri matsiguengajegui ora Irini-
bare Tosorintsi.

7Iroro Caninaro Isére Tosorintsi ocancai quero
otsoroguiri matsiguenga. Aisati ogabiaséretacacai,
aisati ocancdi cara anintobaguima, aitosati omito-
cocdi anguenguema caninasati.

8 Quero pipasiquitiri Atingomi Jesos aiquero
pingomantégotiri, querootisati pipasiquitocotina
cara yominguéténa. Yaguéna nocomantégotérinta
Quirisito. Iriro natsipiriobenque yamai. Aroca
pitsipiriobenqueri obiro aro irisintsitacaquemi
Tosorintsi.

9Iriro agabisaicoquina naro aitosati obiro aique
igadcai ongomantaguetiri matsiguenga Irinibare
caninaro. Te ingogdi aroquenta acaninati eiro.
Icaimasitacai icdbintsacai aroquenta inintasan-
tacdi teraiquerai irobetsiquiro omagaro.

10 Yoniagacai Tosorintsi inintaigacdi
aroquenta iconijaque Jesoquirisito Atingomi
Ira camobitaiganacai omagaro aique icaniatanai.
Aisati itimasanotaqueri ira quemisanqueri arota
1nt1omoquer1 perosat1 Jonogaguitequeé.

11 Aisa icoiguéna Tosorintsi nongomantégotiro
Irinibare. Aisati icoiguéna iragdtane aisati ican-
quena naro ogomeantatsiri.

12 Troro ora natsipiriaguéque yamai carari teni
nopasiquite nigotirinta Ira naquemisanque. Nigoti
quero yamatobitina iromisanquina nopabacar-
inta irooti cara iribocapae aisati.

13 Pérosati pingdabintséro ora nibarintsi caninaro
ora nogomequimi. Pingomantantaguetiro. Pérosa
pinguemisantiri Jesoquirisito arota iromitocotimi
pinintiri ira quemisantatsira.

14 Jirai ipémiro Isére Caninaro Tosorintsi
ora inanquimi obiroqué. Omitocoquemi
pingabintsero ora icanquemi Tosorintsi ora
aisonori.

Onesiporo imitocoqueri Paboro.

15 Aroque pigoque cara ijocaiguéna Jijero aisati
Eromojenes aisati omagaro basini Asiasati.

16 Carari Onesiporo teni aisati ingantimari Asi-
asati. Tojai imitocotopianténa. Te iripasigu-
itégotina cara yominguéténa. Nocoguini Atingomi
ingantaneintégotiri iriro aisati imatsiguenga.

17 Cara yaretajina Iromaqué icogopaina irooti
cara iniajina.

18 Nocoguini ingantaneintégotiri Onesiporo Atin-
gomi cara iribocapae. Aroque pigdque obiro imi-
tocotasanoténa cara Ejesoqué.

2

Pitsipiriobitiri Jesoquirisito.

1 Yamai notomi irosintsiséretanémita
Jesoquirisito aroquenta icdbintsémi.

2 Piquemaquena jirai cara naquenguitsata-
caqueri tojal matsiguenga. Atsi obiro yamai
nangantasantémi pingomantasantiri caninari
quemisantatsiri arota ingomantasantanéri basini
irirai.

3 Ira soraro iati iquemisantiri itingomi, aisa
obiro pingantimariibega soraro. Pinguemisantiri
pasiPitingomiJesoquirisito. Aisati pitsipiriobitiri.

4 Ira soraro teni ingantocotiro iraisati ira te
irisorarote. Patiro icantiro irasi soraro. Patiro
iquemisantiri itingomi.

5 Aisati pairiraca maguempitiro perota quero
yaguiro copa queroca iquemisantiri ira agaiguiri.
Aisati pinguemisantiri Jesos Ira agaquemi.

6 Aisati ira antiro irantane iritsita dgérone
iraperi.  Aisati pintarobacaatineri Tosorintsi.
Iromisanquemi.

7 Pinguenguero ora nacanque, aro
irogotacaquemiro Atingomi.

Pinguengueri Jesoquirisito.

8 Jirai cara itimiquerai David, iriro itingomi
joriojegui. Jesoquirisito imatsiguenga David. Ica-
maque Quirisito icaniatanai. Yamai Iriro no-
comantégoti Agabisaicoontatsiri. Pinguengueri
obiro.

9Iroro natsipiriaguéque yamai ijiquinanta mat-
siguenga naro cantaguetatsiri. Yoguéshotiaquina
carari Irinibare Tosorintsi te irisitiquiro. Pérosati
cara nocomantagueantiro.

10 Natsipiriaquineri iraegui quemisanquerine
Quirisito. Icoiguéri Tosorintsi iragabisaicoqueri
pérosati intiomotaiguéri cara Jonogaguitequé.

11 Oca nibarintsica aisonori ocanti catingasati:

Aroca angamobiqueri Quirisito eiro, aisati anti-
momoqueri Iriro pérosati.

12 Aroca atsipiriobenqueri Quirisito, aro osobico-
moqueri pérosati iragdantanequé, aisati omitoco-
taiguéri eiro. Aroca otsoinguéri, aisati inganto-
cocai eiro: “Teni nogotimi”.

13 Queroca aquemisantiri eiro caninasati, pérosati
iromoncaraquero Irinibare queronta itsoinga
Iriati Tosorintsi.

Ora inganque Timoteo.

14 Oca pingueancaguiri iraegui pomisanti.
Aisati iniaquerinta Tosorintsi pingantasantiri
quero ipégatsatobaga, quero inibatégotiro basiniati
nibarintsi, queronta omitocotiriira quemobérone.

15 Pobomirintsitima arota iraniacaninatimi
Tosorintsi arota quero pipasiquiti. Aro
inganquemi Iriro: “Caninataque ora picanque”.
PigOtasantanéro ora ocanti Irinibare, aisati
catingasati pingomantantiro.

16 Quero piquengasitaguetaro pairoraca nibar-
intsipague aitinta ora te ongomeite ongantagueta-
caquerinta te onganinate ira quemobérone.

170ca nibarintsi oguimingatanéri matsiguenga
aisa onganquima pibega tsogotsi cara oquibiané.
Iquemisantobéro cantacha nega pitirooti mat-
siguenga jitacha Jimeneo aisati Jireto.

18 Jca pitirooti ijocajiro ora nibarintsisonori
icanque aroque pabisanaque cara icaniaigai iga-
magaegui quemisantatsiri. Cara yogomeanti ne-
gaca yamatobiqueribasini matsiguenga arota iro-
jocajiri Quirisito.

19 Carari ira botoibiritari Quirisito pérosati cara
inguemisantiri aroquenta icanque Atingomi:
“Nigotiri ira nasiati”.  Aisati icanque: “Ira

iraisati Quirisito irojoquero antagaisati ora te
onganinate”.

20 Cara ibangoqué casintachari aiti tojai per-
ato conagaguetachari. Ora caninaro iroonti oro
aisati basini coshori carari aiti basini yobet-
siquéro quibatsi aisa anchato. Caninaro perato
yapantaro matsiguenga. Aiti basini perato asinija
aisati asi cajara.

21 Oca peratopague aisa posigari quemisantat-
siri. Ira agamacha te ingantaguete ora te ongan-
inate, aro iméri Atingomi itarobacaare caninaro.
Iriro cantaca perato caninaro.

22 Pigamemaro ora iquengaigui oboina
S€rarijegui. Pijoquiro. Pingantiro ora
caninaro. Pérosati pinguemisantiri Atingomi.
Pinintasantaigueri ira popiguemisantaneegui.
Pintimacagaigueri pintsibataiguemari caninasati
ira manégotiri Atingomi irironta yoguétetaigai
Tosorintsi.

23 Aintaca ira osamitasitapémine ora te on-
ganinate, quero potabitiri patironta icogui iriro
iripégatsatimi.

24 Teni ongomeite opégatsatobémari eironta
iraisati Quirisito. Caninataque anganqueri
caninasati omagaro. Aisati caninataque
ora ogomeanti eiro Nibarintsi Caninaro. Te
ongomeite anguisanijintobaguima.

25 Intsome ogometiri ira te iraninte
inguemisantiro Nibarintsi Caninaro. Aisati
intsome omanocoigueri Tosorintsi arota
inguemisantacaguiri ora Nibarintsi Caninaro.

26 Aro iromitocoqueri Tosorintsi cara iraneico-
tajima aisa irojocanairi camagari cara itingom-

intabecari jirai aroquenta iquemisanqueri Tosor-
intsiira irirai Itingomi yamai.

3

Atiingantima matsiguenga aiquentata.

1 Timoteo, nocoguini pigéte aiquentata ira
quemisantatsiri omomirintsiguitetomotanéri.

2 Ira matsiguenga iranintasantanéma iriati. In-
guianqueri quirequi. Aitosati iromichaté; inguen-
gasantémairiati. Quero inintiri Tosorintsi queroo-
tisati itingomipague; ingantocotaguetasiquimari.
Quero iquemisantiri iriri querootisa iniro. Quero
icogui icarasiatocotiro pairoraca; querootisa ya-
mani.

3 Quero inintiri imatsiguenga; ingantocotague-
tasiquimari pairiraca. Inganquero pairoraca
iraninque; aitosati ingatsimaque. Iripégaquimari
ira caninari.

4 Irinibatocotasiquimari imatsiguenga. Ingan-
tasiquimaro pairoraca queronta iquenga. Iranin-
quero pairoraca carari quero inintiri Tosorintsi.

5 Inguemisantomemeguémari Tosorintsi carari
iritsoinguéri. Pigamemari obiro. Quero pitsi-
batari.

6 Ainta iriroqué ogomeantatsiri idtagueti
pongotsipaguequé yogomeantaguetiro tsoiga-
gantsi yamatobipéro tsinane cantaguetatsira
ora te onguenganeintima. Aro oquemisantobéri
aroquenta onintaguequero pairoraca ora te
ongomeite.

7 Pérosati pigltaguetaiguiro iroro ora pairora-
pagueraca carari quero paretaiga pigotiro ora
aisonori.

8 Jirai itimi pite sérari matsi ira comantat-
satiri Baraon. Paniro jitacha Janes ira basini
ijita Jampires ira pégacari Moisés. Aisa ican-
tari ibega Janes aisa Jampires, yamai ica ma-
tobiantatsiri ipégatsataro ora aisonori, teni in-
gomeite, iquemisantomemegacarinta Tosorintsi.

9 Quero yogomeanti cosamani. Omanapague
iritsonguéma aroquenta irogdtocotaiguéri
matsiguenga irianti matobiantatsiri aisati
icancari ibega pitirooti ira pégatsatacari Moisés
jirai.

Pérosati inguemisantiro Timoteo ora aisonorti.

10 Notomi, piquemisanquero ora nogomeanté.
Aisati piniaquena ora nacanque caninaro.
Pigoque ora nocomantécobiriquero Irinibare
Tosorintsi.  Aisati pigdque naquemisanqueri
Tosorintsi, pigoque natsipiriobenqueri
aitosati te nanguisanijintiri matsiguenga
nanintasantaiguirininta.

11 Aisati pigéque obiro ora icantaguetaiguéna
ira catsimari Antioquiasati aisa Iconiosati aisa
Irisitarasati. Tojai natsipiriaque carari yogabi-
saicoquina Atingomi.

12Nocoguini pig6te obiro iratsipiriaiguéni anta-
gaisati ira quemisantasantérine Jesoquirisito.

13 Carari ira matsiguenga te ingomeite aitosati
ira matobiantatsi aiquero iridiganaquitigue in-
ganque ora te onganinate. Iromatobitaguequeri
matsiguenga aisati iromatobitaigaima iriati.

14 Carari obiro pérosati pinguemisantiro ora
pigoque jirai ora pigotocoquero ora aisonori aro-
quenta nogomequemiro naro jirai.

15 Aisatinta janequiqueraibinta pigdquero
Sanguenari ora ogomecaira oquemisantacacairi
Jesoquirisito Ira agabisaicotajai jirai.

16 Ora Isére Tosorintsi osanguenatacaqueri mat-
siguenga IroontiIrinibare Tosorintsi. Pogomeanti
ora aisonori. Aisati poniagaiguiri matsiguenga
ora icantagueti te onganinate. Aitosati pogatin-
gatiri. Aisati pogometiri ora inganque caninaro.

17 Iroro angantaguéque eiro caninasati aro-
quenta aquemisantaiguéri Ira Tosorintsi Irironta
cogagai angantaigueneri caninasati.

4

Aro ocarati ora icantasanotéri Timoteo Paboro.

I Iniaiguina Tosorintsi. Aisati iniaiguina Jeso-
quirisito Ira Itingomisonori Ira bocapaatsine cara
ingomantégotaiguéri omagaro matsiguenga ira ca-
niatatsi aisati ira caménguitsi ora pairoraca ingan-
taigué. Iroro nangantasantémi, Timoteo,

2 pingomantantaguetiro Irinibare Tosorintsi
cara inintiro inguemiro matsiguenga aisati
ca quero inintiro atiraguiteca piniaiguéri.
Pinguemisantacaguiri, piniacaguiri ora
icantagueti te onganinate. Pingomantiri ingante
ora caninaro. Quero pisintsitsatiri omanapague,
antsinisatinta  inguemisantobéro  Irinibare
Tosorintsi. Pogometiri caninasati.

3 Aiquentata irinané matsiguenga ira
quero inintanairo  Caninaro  Nibarintsi.
Irianti ingogaigué ogomeantatsiripague arota
irogometaigueri patiro ora icogui inguemisante.

4 Quero inintanai iquemisantiro ora aisonori
nibarintsi. Patiro iranintaiguéro nibarintsipague
ora te ongomeite.

5> Pérosati pinguenguema caninasati, pabebintiri
Quirisito cara pitsipiriobiquerinica, pérosati
cara pinguenguitsatacagaigueri matsiguenga,
pinguemisantacaguiri Caninaro Nibarintsi,
pitsonguero ora pitarobacaare.

Orequima cara ingamaque Paboro.

6 Pénibaque orequima cara iragamagaiguéna.
Aro najaque Jonogaguitequé.

7 Aroquenta imitocoquina Tosorintsi, yamai
nobaqueri camagari. Naquemisantasanotéri
Tosorintsi, nitsonquero natarobacaare.

8 Yamai naguiaqueri inganquina Atingomi:
“Caninarosonori ora picanque. Jeroca pomat-
seiro aroquenta piganataca”. Inganquinaro
negaca Irironta caninari comantégotantatsiri.
Aisati  ingantocotaiguéri  antagaisati  ira
nintasantaiguiri aisati ira aguiaqueri iribocapae.

Icomantégotiri quemisantatsiri Paboro.

9Pininte omanapague popogopé piniopéna

10 aroquenta ijocanéna Temas. Iroontinta ininti
ora inaguetatsi quibatsiqué tenta iraninte irat-
sipiriero, aique idque TesarOnicaqué. Quirisente
idque Garasiaqué. Tito idque Taramasiaqué.

11 Paniro itsibatina Irocas. Pingoguiri Maricos
pomapénari arota iromitocotina.

12 Nigdqueri Tiquico iridte Ejesoqué.

13 Aisati pomapénaro oquibepiriga
nomanchaqui ora nojocané ibangoqué Caripio
ira timatsi TorQGarequé.  Aitosati pomapénaro

Sanguenaripague. Nanintasantiro ora
osanguenataga cara masitsiqué.

14 Arijantoro ira antaguetiro coshori icantoco-
quena ora te ongomeite. Ingasitigatéri Tosorintsi
aroquenta icantocotaguequina ora te onganinate.

15Pigamemariobiro aroquenta teniiranintajiro
Irinibare Tosorintsi, icantocotaguetasitajaro.

16 Cara noguibaté nocomantégotaca catingasa-
tiqué itingomi Iromasati teni pairi nibabinti-
nane. Ijocaiganaquena antagaisati matsiguenga.
Nocoguini quero icasitigatiri Tosorintsi ira jo-
canéna.

17 Carari imitocoquena Atingomi yosintsiténa
aro nitsonquero nocomantaguequeri
matsiguenga cagari jorio ora Nibarintsi
agabisaicoontatsiri. Aisati yogabisaicoquina
cara irdquiname Iromasati.

18 Pérosati iragabisaicoquinaro Tosorintsi ora
te onganinate. Carari iromisanquena irooti ca
nangamaque aique iraganéna Jonogaguitequé
cara igdanti Iriro. Pérosati iraniacaninatengani
Iranta caninarisonori Atingomi. Aroque.

19 Nobetsataigari Aquira aisati Pirisira aisati
imatsiguenga Onesiporo.

20 Pérosati iné Erasito cara Corintoqué. Nojo-
canéri Torojimo cara poeboroqué jitacha Mireto
ijanaiténinta.

21 Nocogui omanapague popogopé obiro
queroquerai otsaengati catsingaguiteri.
Yaca aisati yobetsataiguémi Eoboro aisati
Porente, Irino, Caraoria, aisati omagaro
popiguemisantane.

22 Nocoguini intsibatimi Atingomi Jeso-
quirisito irosintsiséretimi. Aisati nocoguini
ingabintsaséretaiguemi obirojegui Tosorintsi.

Aro ocarati ora nasanguenaquemi. Paboro

